
POSTA VE TELGRAF MEKTEBİ 
TALİMATNAMESİ

Said OLGUN*

Osmanlı Devleti’nde Telgraf Müdürlüğü 29 Mart 1855’te Kırım Harbi 
esnasında kurulmuştur. İlk telgraflar Fransız ve İtalyan memurlar tarafın-
dan Latin harfleriyle Fransızca olarak gönderilirken, yabancı uzmanlarla 
yapılan sözleşmelere Osmanlı asıllı telgraf memurlarının yetiştirilmesi 
hükmü konulmuştur. Yabancı telgrafçıların yetiştireceği yerli telgrafçı-
ların yabancı dil bilmeleri gerektiği için, yerli ilk telgrafçılar Tercüme 
Odasındaki kâtipler arasından seçilmiştir.1 Telgrafçıların yerli olmasına 
önem veren Osmanlı yönetimi, bu ihtiyacı gidermek için ilk olarak 1861 
yılında Telgraf Memur Mülazım Mektebini açma yoluna gitmişse de, 
okul iki dönemden sonra kapatılmıştır. Telgraf Memur Mülazım Mektebi 
1881 yılında tekrar açılmış, dokuz yıl eğitim verdikten sonra 1890 yılın-
da kapatılmıştır. Aynı dönem içerisinde, 1872 yılında Fransızca eğitim 
veren Galatasaray Mekteb-i Sultanisi’nin ders programına telgrafçılıkla 
ilgili dersler eklenerek, buradan telgrafçılar yetiştirilmek istenmişse de 
bundan da istenilen sonuç elde edilememiştir. 1880 yılına gelindiğinde, 
bu kez Darüşşafaka Lisesi’nin son sınıfına elektrik ve telgraf dersi konul-
muş, okuldan mezun olanlar Telgraf Nezâreti fen kalemine memur olarak 
atanmışlardır. 24 Temmuz 1908 yılında II. Meşrutiyetin ilanıyla birlikte 
Darüşşafaka mezunlarının telgrafçılıktaki etkinlikleri azalırken, Posta 
ve Telgraf Mektebi adıyla ihtiyaç duyulan posta ve telgraf memurlarının 
eğitimi için yeni bir okul açılmış ve cumhuriyete değin faaliyet göster-
miştir.2 Aşağıda transkripsiyonu verilen metin, okul için hazırlanan tali-
matnamenin 1909 yılında İkdam matbaasınca basılan nüshasına aittir.3
*  Yrd. Doç. Dr., Siirt Üniversitesi, Tarih Bölümü. E-posta: saidolgun@gmail.com 
1 Bahri Ata, “Osmanlı İmparatorluğu Döneminde Telgrafçılar Nasıl Yetiştirildi?”, Prof. 
Dr. Yahya Akyüz’e Armağan: Türk Eğitim Tarihi Araştırmaları, Eğitim ve Kültür 
Yazıları, Ankara,  PEGEM Akademi, 2011, s.283-304.
2 Osman Ergin, Türk Maarif Tarihi, C. 1-2, İstanbul, Eser Matbaası, 1977, s.620-626.
3 Posta ve Telgraf Mektebine Mahsus Talimatnâmedir, Dersaâdet, İkdam Matbaası, 
1325.

POSTA VE TELGRAF MEKTEBİNE MAHSUS 
TALİMATNÂMEDİR

POSTA VE TELGRAF MEKTEBİ
Posta ve Telgraf Mektebi bir müdür ve bir kâtip ile muallimin 

heyetinden mürekkeb olup işbu mekteb memurînin mesleklerine ait 
malûmâtlarının tevsiine hâdim ve zâbitân ve erkân-ı idâreye mahreç 
olacaktır.

Mektep iki kısım üzerine müretteb olup birinci kısım tedrisât-ı 
âliyyeyi ikinci kısım da tedrisât-ı âdiyyeyi câmi‘dir. Birinci kısım 
zabitân ve erkân-ı idâreye mahreç olduğu gibi ikinci kısım da me-
murînin tevsî-i malûmâtlarına hâdimdir.

Seneleri birinci kısım için yirmiden ikinci kısım için on sekizden 
dûn ve otuzdan efzûn olanlar mektebe kabul olunmaz.

POSTA VE TELGRAF MEKTEBİ
BİRİNCİ KISIM
Tedrisat-ı Âliyye
Şerâit-i Kabul – Posta ve Telgraf Mektebinin birinci kısmına tale-

be bi’l-müsâbaka kabul olunur.
Müsâbaka imtihânı her senenin ibtidâ-yı şehr-i Nisanında küşâd 

edilir. Kabul olunacak talebenin adedi onu tecavüz etmemek üzere 
sene-i sâbıkanın Kânunusanisinde ta‘yîn kılınır. Ve bunun için su-
nuf-ı memurinin meratib-i aliyyesinde görülen ihtiyaç ile vuku’u 
memul münhâllât ve te‘sisine lüzum görülen yeni memuriyyetler 
esas itibar olunur.

Müsâbakaya hüsn-i ahlâkı, ikdâm, faâliyyeti ve mutavaat-ı nizâm-
şinâsanesi musaddak olan ve müsâbaka senesi ibtidasından lâakal 
bir yıl mukaddem idâreye intisâb eylemiş olan ve kaviyyü’l-bünye 
bulunan memurîn kabul edilir.

Mektebe kabul yolundaki müstedayat silsile-i merâtibe birriâye 
arz olunur. Müstedayât-ı vâkıa tahrirî imtihânların yevm-i icrâsından 
iki gün mukaddemine kadar kabul edilir.

Baş memurlar ile müdirân tâliblerin maruzâtını işâr ile mükellef 
oldukları gibi haklarındaki takdirâtlarını bi’t-tahrîr terbiyeleri etvâr 
ve mişvârları ve heyet-i mecmûa-i ahlâkiyyelerinin bir büyük me-
mur olmalarına dâll ve müsâid olup olmadığını bildireceklerdir.

Müsâbaka imtihanları (1) numaralı programın muhtevi olduğu 
fünûna dâir tahrirî ve şifâhî imtihanlardan ibârettir.

Tahrirî imtihânlar, tâliblerin şifâhî imtihanlara girebilmek için de-
rece-i kifâyede hâiz-i malûmât olup olmadıklarını tayine hâdimdir.

Tahrirî imtihânlar idâre-i merkeziyyenin tayin edeceği şehirlerde 
aynı gün ve aynı saatte icrâ olunur ve bütün bu imtihânların mevzu-
ları aynı mesâilden mürekkebdir.

Evrâk-ı imtihâniyenin tashihini müteâkib şâyân-ı kabul görülen 
namzedlerden taşrada bulunanlar şifâhî imtihânları icrâ edilmek 
üzere Dersaâdete celb olunurlar.

Sıraları gelip çağrıldıkları zaman bilâ özr-i sahih imtihân encüme-
ni huzurunda isbat-ı vücut etmeyenler müsâbakadan hariç tutulurlar.

Müsâbaka programının her kısmı mecburî olup ancak Fransızca-
dan gayrı ecnebi lisânları müstesnadır.

Tahrirî ve şifâhî her nev‘ imtihân için sıfırdan yirmiye kadar kıy-
met i‘tâ olunur.

İhtiyârî ecnebi lisânların ilk on numarası dâhil-i hesap edilmez ve 
andan yukarı olan numaranın ancak sülüsü dâhil-i hesab olur.

Her ecnebi lisân için evvelâ kırâat saniyen hüsn-i hatt ve tercü-
me ve sâlisen mükâleme olmak üzere üç imtihân yapılıp bunların 
heyet-i mecmuası üstüne sıfırdan yirmiye kadar kıymet takdir edilir.

Ulûm-i riyâziyye ve hikemiyyeden lâakal dokuz numara almayan 
ve kazandığı numaraların mecmuu umûm derslerin tâmm numara 
yekününün bâliğ olduğu mikdârın sülüsânına müsâvi olmayan ve 
Mors işaretini tanımayan namzedler mektebe kabul olunmaz.

İmtihân neticesinde mektebe dühûle isbât-ı liyâkat eden namzed-

lerin adedi o sene alınacak talebenin miktarından ziyade olursa ikin-
ci müsâbaka icrâ edilmeksizin ilk on namzet kabul olunur.

Müsâbaka Encümeni
Encümen-i müsâbaka Fen Kalemi Müdürü reis olarak mekteb 

müdürü ile elektrik ve ulûm-ı riyâziyye ve coğrafya muallimlerinden 
ve bir kimya mualliminden ve mektebin hâricinden olarak idârece 
müntahab diğer iki zâttan teşekkül eder ve bu heyet her defasında 
Posta ve Telgraf Müdîriyyet-i Umûmiyyesi tarafından intihâb olu-
nur.

Müsâbaka encümeni ecnebi lisânları imtihânlarında o lisân-
da mütehassıs bir zâtı hazır bulundurmaya salâhiyettardır. Heyet-i 
mezkûre tahrirî imtihânların hangi fenlerden ve hangi mevâd üzerine 
olacağını tayin eder ve evrâkın tashihinden sonra kimlerin şifâhî im-
tihanlara kabulü lazım geleceğini kararlaştırır.

Müsâbakanın hitâmından tâliblerin derece-i ehliyetlerini ve kim-
lerin kabul olunacağını takdir eyler.

Heyet-i mezkûre reisi tasnif cetvelini tanzim ile li’eclilkabul 
müdîriyyet-i umumiyyeye takdim eder ve müdîriyyet-i umumiyye 
ba‘de-t-tedkîk icâbını emreyler.

Şakirdânın İdâre Nokta-i Nazarından Hâl ve Şanları
Mektebin kısm-ı evveline kabul olunan memurlar her türlü hiz-

metten muâf olup müddet-i tahsil esnasında mektebe kabul olunur-
ken hâiz oldukları maâşlarını İstanbul’daki idâre-i merkeziyyeden 
alırlar. Müddet-i tedris zarfında terfi‘ ve terakki hakkını muhâfaza 
ederler.

Taşradan berâ-yı imtihân İstanbul’a gelenlerden mektebe kabul 
olunan memurîn yalnız azimet ve kabul olunmayanlar azimet ve av-
det harc-ı râhı ahzına kesb-i istihkâk ederler.

Tedrisât
Tedrisât-ı aliyye iki sınıf üzerine mürettebdir.
Birinci sınıf tedrisâtı bir Teşrinievvelde bi’libtidâr Nisan nihâye-

tinde ikmâl olunur. İmtihânlara Temmuzun birinde başlanarak o ay 
içinde hitâm verilir.

Birinci Sınıf Tedrisâtı
Bervech-i zîrdir:   
Hafta İçindeki Aded-i Ders
Fransızca… … … … … … (1)
Cebir ve Hendese ve Müsellesât Tatbikâtı ve
Evveliyyat-ı Riyâziyye-i Âliyye… … … (1)
Hendese-i Tersimiyye ve Menâzır… … … (1)
Makine… … … … … … … (1)
Nazarî Elektrik ve Mıknatısiyyet… … … (3)
İnşaat-ı Hutût-ı Berriyye… … … … (2)
Telgraf ve Telefon Âlâtı… … … … … (1)
Usûl-i Muhâsebe ve Usûl-i Defterî… … … (1)
Hukuk-i İdâre… … … … … … (1)
Talebe bu derslerden mâada her gün bir saat Fransızca müzake-

recisiyle ders yapacakları gibi Mors ve Hughes muhâberesi dershâ-
nesinde ve tecrübehânede temrinât-ı ameliyye icrâ ve iktisâb-ı rüsûh 
eyleyeceklerdir.

İmtihânlar şifâhî ve tahrirî ve amelî olup herhangi bir dersten 7 
numaradan dûn alanlar ve mecmu‘ derslerden lâakal yüz numara 
alamayanlar terfi‘-i sınıf edemeyeceklerdir.

İmtihânlar zîrdeki cedvel mucibince yapılır.

Dersler Şifâhî Tahrirî Amelî
Fransızca 1 1
Cebir ve Hendese ve Müsellesât 
ve Tatbikâtı ve Evveliyât-ı Riyâ-
ziyye

1 1

Hendese-i Tersimiyye ve Menâzır 1 1 1
Makine 1 1
Nazarî Elektrik ve Mıknatısiyyet 1 1 1
İnşaat-ı Hutût-ı Berriyye 1 1
Telgraf Telefon Âlâtı 1 - 1
Usûl-i Muhâsebe ve Usûl-i Defterî 1 1
Elektrik-i Sına’i ve Hukuk-i İdâre 
Hakkında Konferans 1

İkinci sınıf nazarî ve amelî olmak üzere iki kısımdan ibârettir. 
Nazarî tedrisât ber-vech-i zîrdir.

Dersler Haftadaki 
Aded-i Ders

Fransızca 2
Mesâha-i Elektrikiyye 1
Mesâha-i Elektrikiyye Ameliyyâtı [Bu derste İs-
tanbul ve Beyoğlu Telgrafhânesine merbut teller 
mesâha edilecektir.]

1

Tahtelarz ve Tahtelbahr Hutût 1
Posta İşletmesi ve Nizamâtı 2
Telgraf İşletmesi ve Nizamâtı 2
Telgraf ve Telefon Âlâtı 1
Mebânî ve Levâzım 1
Hukuk-i İdâre ve Elektrik-i Sına’i Hakkında 
Konferans 1

Nazarî tedrisata, yine Teşrinievvel ibtidâsında başlanarak Şubat 
gâyesinde hitam verilir.

Martın on beşinde zîrde muharrer cedvel mucibince tahrirî ve 
şifâhî ve amelî olarak imtihânlar yapılır.

Dersler Şifâhî Tahrirî Amelî
Fransızca 1 1  
Mesâha-i Elektrikiyye 1 1 1
Mesâha-i Elektrikiyye Ameliyyâtı 
[Dersaâdet ve Beyoğlu Telgrafhâne-
lerine merbut hutut-ı telgrafiyyenin 
muâyenâtı]

   

Telgraf ve Telefon Âlâtı 1  1
Tahtelarz ve Tahtelbahr Hutût 1 1 1
Posta İşletmesi ve Nizâmâtı 1 1  
Telgraf İşletmesi ve Nizâmâtı 1 1  
Mebânî ve Levâzım 1 1  

Kezâlik herhangi bir dersten yedi numara ve dûn alanlar ve mec-
mu‘ derslerden lâakal yüz numara alamayanlar terfi‘-i sınıf edeme-
yeceklerdir.

Hitâm-ı imtihânı müteâkib heyet-i tedrisiyyenin tensib ve müdî-
riyyet-i umûmiyyenin tasdik edeceği bir müddet zarfında tatbikâtta 
bulunmak için şâkirdân âtideki dâire ve mahallerde istihdâm kılınır-
lar. İşbu müddet-i tatbikât altı aydan dûn olamaz.

1-Fen Kalemi ve Muâyene Komisyonu ve Posta ve Telgraf Mesâ-
lihi ve Muhâsebe ve Muhâsebât-ı Ecnebiyye ve Ambar Müdîriyyeti 
kalemlerinde Hutut Kaleminde ve Ambarda ve Müfettiş-i Umûmiler 
maiyyetinde.

2-İstanbul Beyoğlu telgrafhânelerinde ve telefon dâirelerinde.
3-İstanbul ve Yeni Cami ve Galata ve Beyoğlu Sirkeci postahâ-

nelerinde.
4-Müdîriyyet-i Umûmiyye Fabrikasında.
5-İstanbul-Cisri Mustafa Paşa; İstanbul-Selânik İstanbul-Konya 

şimendiferleri seyyar muâmelâtında.

6-İstanbul-İzmir İstanbul-Selânik; İstanbul-Trabzon deniz hatları 
seyyârları maiyyetinde.

7-Estern ve Köstence Kablo Kumpanyaları Telgrafhânelerinde.
8-Dersâadet Baş Müdîriyyeti dâhilinde tamirât-ı hutût ameliy-

yâtında.
9-O sene içinde Memâlik-i Osmaniyye’de vuku bulacak mühim 

inşâat-ı hutût ameliyâtında ve pul tabâatında ve kablo tamirât ve 
muâyyenâtında.

10-Bahriyye Nezâreti Elektrik Fabrikası Haydarpaşa istasyonun-
daki elektrik dâiresi gibi müessesât-ı elektrikiyyede.

11-Telsiz telgraf istasyonlarında.
Tatbikât icrâsında şâkirdân İstanbul’dan li’eclittatbikât harice 

gittikleri vakit müdîriyyet-i umûmiyyece takdir olunacak ve yirmi 
kuruştan dûn olmamak şartıyla yevmiye veyahut maktuan bir para 
alacaklardır.

Tatbikât esnasında berâ-yı tedris talebeye refâkat edenlere de har-
cırah verilecektir.

Tatbikât müddetinde şâkirdan bulundukları kalemlerin, dâirele-
rin bilcümle muâmelâtına iştirâk edecek ve o kalem ve dairelerin 
her türlü muâmelâtıyla beraber suret-i idârelerini ve hutûtun suret-i 
inşâ ve tamirini ve bunlara ait defâtirin suret-i tanzimini talim ede-
ceklerdir ve bunları öğrenmiş olduklarına dâir mekteb müdîriyyeti-
ne kalem ve dâire müdür ve ümerâsı ve inşâata memur müfettiş ve 
mühendisler tarafından mümza ve mu‘ta bir şehâdetnâme ibrâzına 
mecbur olacaklardır.

Bir şâkird bulunduğu dâirenin muâmelâtına vukuf peydâ ettiğine 
dâir bâlâda mezkûr şehâdetnâmeyi ibrâz etmedikçe diğer bir dâireye 
gönderilmeyecek ve o senenin tatbikât ders programında münderic 
devâirin kâffesinde muâmelâtı bittaallüm şehâdetnâmelerini veya bir 
şehâdetnâmeyi ibrâz edemeyenler imtihâna kabul olunmayacaktır.

Eğer bir talebinin hastalık gibi bir özr-i şer‘iye binâen bir kalem 
veya bir dâire muâmelâtını taallüme kudretyâb olamadığı sâbit olur-
sa kendisine münasip bir müddet-i mezuniyyet verilecek ve mûma-

ileyh de mezkûr dâire muâmelesini müddet-i mezkûre dâhilinde öğ-
renerek ba‘de imtihâna girecektir.

İşbu şehâdetnâmelerde talebenin kaç gün ve günde kaç saat devâm 
ettikleri ve ne gibi ahvâl ve harekâtda bulundukları ve muâmeleye 
derece-i vukufları yazılacak doğrudan doğruya mekteb müdîriyyeti-
ne gönderilecektir.

Şâkirdân her devr tatbikte tetebbu’ ve taallümle mükellef oldukla-
rı umûr ve muâmelâtın her biri hakkında birer rapor kaleme alacak-
lar ve işbu müddet hitâmında tedkik ve tevaggul ettikleri muâmelâta 
dâir sırf amelî bir imtihân geçireceklerdir.

A‘zar-ı meşruaya binâen sene-i tedrisiyye içinde cem‘ân bir ay 
gaybubet edenler o sene imtihâna kabul olunmayarak sene-i âtiyye 
tedrisâtına dâhil olurlar ve lâkin bilâ özr-i şer‘i bir sene-i tedrisiyye 
zarfında cem‘ân yirmi gün gaybubet edenler bir daha hiçbir imtihana 
kabul olunmazlar. Mektebe sabahleyin gelip bütün o günkü derslerde 
hazır bulunmayarak gaybubet edenler o gün gelmemiş addolunurlar.

Bir dersten dönenler tekrar imtihâna girebilirse de iki dersten dö-
nenler ile bir defa döndüğü dersten ikinci imtihânda muvaffak ola-
mayanlar terfi‘-i sınıf edemezler. Ancak bunlar sene-i cedide dersine 
devâm edebilirler. Üç dersten dönenler mektepten ihraç olunurlar.

Mektepten şehâdetnâme ahz etmeden çıkanlar hiçbir imtiyaza 
mazhar olamazlar.

Edvâr-ı tedrisiyye-i nazariyyenin her birinin hitâmında şâkirdânı 
imtihân etmeye memur olan heyet:

Reis olmak üzere Fen Kalemi Müdürüyle müdîr-i mektepten, alâ-
kadâr olan muallimlerden.

Ve müdîriyyet-i umûmiyye tarafından aklâm müdirânı meyânın-
dan müntahab iki zâtla bir müfettiş-i umûmiden teşekkül eder.

Devr-i tatbikâtın hitâmında icrâ kılınacak huruc imtihânında he-
yet-i mümeyyize suret-i âti üzere teşekkül eder:

İdâre-i merkeziyyeden bir şube müdürü reis
Müdür-i mekteb
Muallimîn-i mekteb

Fen Kalemi ve fabrika müdürleri ve bir müfettiş-i umûmî
Aklâm müdirânı veya memurin-i mütehayyizesinde müntahab iki 

zât.
Reis ile müfettiş-i umûmîyi ve diğer iki zâtı müdir-i umûmî in-

tihâb eyler.
İşbu encümen-i imtihâniyye tedrisât-ı nazariyye imtihânında 

kazanılan numaralar ile tatbikât esnâsında verilen şehâdetnâmeleri 
kendi takdirâtıyla mezc ederek şâkirdânın derece-i ehliyyet ve liyâ-
katini tayin ve diploma ahzına müstahak olanların bir kıt‘a cedvelini 
bittanzim müdîriyyet-i umûmiyyeye takdim eyler.

Bilâ özr-i şer‘i adem-i devâm ve sû-i ahlâkından dolayı kayıtları 
terkin olunanlar hakkında nizâmât-ı idâre ahkâmı dahi ayrıca icrâ 
olunur.

POSTA ve TELGRAF MEKTEBİ
İKİNCİ KISIM
Tedrisât-ı Âdiyye
Şerâit-i Kabul: Posta ve Telgraf Mektebinin ikinci kısmına her 

sene mülâzimîn ve memurîn-i idâre meyânından bilmüsâbaka kırka 
kadar talebe kabul olunur.

Müsâbaka imtihânları o senenin şehr-i Mayısında açılır. Müsâba-
kaya kabul olunacak memurînin hüsn-i ahlâk sahibi ve sahîhü’l-bün-
ye olması şarttır.

İşbu kısma evvelâ Dersâadette bulunan memurin meyânında ta-
lebe kaydına başlanıp ba‘de tedrici tedrici ve İstanbul’a mücâveret 
noktası nazar-ı itibâra alınarak taşra memurînine teşmil kılınacaktır. 
Ve bin üç yüz yirmi yedi sene-i rumisi bidâyetinden itibaren Posta ve 
Telgraf İdâresine şakird kaydolunanlar bu tedrisât-ı âdiyyeyi bi’l-ik-
mâl şehâdetnâme almadıkça memurîn sınıfına dâhil olamayacaktır.

Mektebe kayıt ve kabule dâir müsted‘ayât silsile-i merâtibe 
bi’r-riâye arz olunur. Müsted‘inin âmirleri işbu istidâyı müdîriyyet-i 
umûmiyyeye takdim ve tâlib-i tahsil olan efendinin ahlâk ve mişvârı 
hakkındaki mütâlaâtlarını bildirmeye mecburdurlar.

Müsâbaka imtihânları (2) numaralı programda muharrer fünuna 
dâir tahrirî ve şifâhî olacaktır.

Tahrirî imtihânların mâhiyeti ve suret-i icrâsı tahsil-i âliye ait fa-
sılda münderictir.

Tahrirî ve şifâhî imtihânlara onar numara takdir olunarak her fen 
için sıfırdan yirmiye kadar kıymet i‘tâ olunur. Tahrirî imtihânlardan 
yedi numara alamayanlar şifâhî imtihânlara kabul olunamayacağı 
gibi şifâhî imtihanlardan beş numara alamayanlar da mektebe kabul 
edilmeyecektir.

Müsâbaka Encümeni
Mektep müdürünün riyâseti tahtında müdîr-i umumî tarafından 

müntahab iki mekteb muallimiyle idâre-i merkeziyye müttehayyizân 
memurîninden bir zâttan terekküb eder. Heyet-i mezkûre tedrisât-ı 
âliyye encümen-i müsâbakası misillü ifâ-yı vazife eyleyecektir.

Bu kısım müdâvimini yalnız ders zamanı hidemâttan muâf olup 
derslerden çıkar çıkmaz vazifeleri başında isbât-ı vücûd edecekler-
dir. Taşradan gelenler de aklâm veya posta ve telgrafhânelerde kul-
lanılacaklardır.

Şâkirdân müddet-i tedrisi zarfında terfi‘ ve terakki hakkını muhâ-
faza ederler.

Taşradan berây-ı imtihân İstanbul’a gelenlerden mektebe kabul 
olunan memurlar yalnız azimet ve kabul olunmayanlar azimet ve 
avdet harcırâh ahzına kesb-i istihkâk ederler.

Tedrisât
İkinci kısım tedrisât bir seneden ibâret olup ber-vech-i zîr fünûnu 

ihtivâ eder.

Dersler Haftadaki 
Dersler 18

Ameli ve Nazarî Mükemmel Hesâp ve İlm-i Mesâha 1
Usûl-i Defterî ve Usûl-i Muhasebe 1
Muhtasar Hikmet 1
Amelî Elektrik ve Telgraf ve Telefon Âlâtı 1
Posta İşletmesi ve Nizâmâtı 2
Osmanlı Coğrafyası ve Kıtaât-ı Hamse Coğrafyası 1
Muhtasar Hukuk-i İdâre 1
Fransızca Kıraat (Kıraat ve Hüsn-i Hatt) 2
Hughes ve Mors Muhâberâtı 6

Tedrisata bir Teşrinievvelde ibtidâr olunarak şehr-i Nisan gâye-
sinde hitâm verilir ve Temmuz içinde de imtihânlar icrâ olunur.

Tedrisât yevmî üç saattir. Memurînin istirahat ve ezân zaman-
larında ders olmayacaktır. İmtihanlar şifâhî ve tahrirî iki kısımdan 
ibâret olup her kısım için onar her ders için cem‘ân yirmişer numara 
tayin olunur. Bir dersten yedi numara alamayanlar terfi‘-i sınıf ede-
mezler.

Bir dersten dönenler tekrar imtihana girebilüb ancak iki dersten 
dönenler ile bir dersten ikinci imtihânda da dönenlerin kayıtları ter-
kin edilir.

Heyet-i İmtihâniyye
Müdîr-i mekteb ile iki mekteb mualliminden ve müdîr-i umûmî 

tarafından müntahab diğer iki zâttan teşekkül eder.
İşbu heyet şâkirdânın derece-i liyâkât ve ehliyetini ve diploma 

ahzına müstahak olanların bir kıt‘a cedvelini bi’t-tanzim müdîriy-
yet-i umumiyyeye takdim eyler.

Mecmû‘ derslerden (180) numara alanlar aliyyü’l-a‘lâ
Mecmû‘ derslerden (150) veya daha ziyâde alanlar a‘lâ
Yüz elli numaradam dûn alanlar karibü’l-a‘lâ şehâdetnâme alırlar.
Aliyyü’l-a‘lâ şehâdetnâme alanlar iki sene

A’lâ şehadetname alanlar bir buçuk sene
Karibü’l-a‘lâ şehâdetnâme alanlar bir sene kıdem peydâ ederler.
Müddet-i tedrisât içinde bilâ özr-i şer‘i otuz gün gaybubet edenler 

ile sû-i ahlâk sahibi olanlar mektepten ihraç olunur. Adem-i devâmı 
özr-i şer‘iye müstenid olduğunu müsbit evrak ibrâz edenler gelecek 
sene tedrisatına kabul edilirler.

Adem-i devâm ve sû-i ahlâkından dolayı ihraç olunanlar hakkın-
da nizâmât-ı idâre ahkâmı ayrıca tatbik edilecektir.

Birinci Kısma Mahsus Müsâbaka Programıdır
Ulûm-i Riyâziyye
1 – Hesap
Ta‘dâd – A‘dâd-ı tâmmenin cem‘i, tarhı, darbı, darba âid deâvi-i 

basite –A‘dâd-ı tammenin taksimi, adad-ı tammenin  2, 3, 4, 5, 9 ile 
kâbil-i taksim hassası – Kâsım-ı müşterek-i a’zâm – A‘dâd-ı asliyye-
nin havâss-ı ibtidâiyyesi, misl-i müşterek-i asgarî –Küsûrâta müteal-
lik ameliyyat – Küsûrât-ı a‘şâriyye – Küsûrât-ı âdiyyenin küsûrât-ı 
a‘şâriyyeye tahvili – Devrî kesirler – A‘dâd-ı a‘şâriyyeye müteallik 
ameliyyat.

Murabba‘ ve cezr-i murabba‘ – Nispet ve Tenâsüb – Mikyâsât – 
Mesâil-i muhtelife.

2 – Cebir
Ameliyyât-ı cebriyye – Birinci ve ikinci derecede muâdelât – 

Mesâil-i adiyye ve hendesiyyeye tatbiki – Silsile-i adediyye ve hen-
desiyye.

3 – Hendesiyye
Hendese-i sathiyye – Hatt-ı müstakîm zâviyeler, müsellesler, 

muvâzât, amûd ve mâil hutûta bir müsellesin ve bir zû kesîrü’l-adlâ‘ 
zevâyâsı mecmû‘ası, mütevazi’l-adlâ‘, muhît-i dâire.

Zaviyye-i merkeziyye – kavisler, veterler, dâireye mümâss iki 
dâirenin vaziyet-i nisbiyyesi – zaviyelerin mesahası – zâviye-i dâ-
hiliyye – hatt-ı müstakim ve muhît-i dâireye dâir mesâil-i ibtidaiyye 
– hutût-ı mütenasibe – müşâbehet – bir müselles-i kâimü’z-zâviye-

nin adlâ‘ı arasındaki münâsebât ve aynı noktadan mersûm veterlerin 
kat‘ların ve mümassların havâssı.

Tenasüb ve Nisbet-i Vasatiyye
Zû kesîrü’l-adlâ‘ muntazam murabba‘ müseddes – Satıhların 

(aire) mesâhası müşâbih iki zû kesîrü’l-adlâ‘ın satıhlarının nispeti 
mustatil-i mütevazi’l-adlâ‘ müselles ve şibh-i münharif – muhît-i 
dâirenin kutra nispeti – dâire mesâhası – hendese-i mücesseme – bir 
satha nazaran amûd ve mâil hutût ve sutuhun muvâzâtı zaviye-i mü-
cesseme amûd satıhlar zevâya-yı mücesseme ve zû vücûh-i kesîre 
zâviyeler hakkında malûmat zû vücûh-i kesîre hacimlerin mesâhası, 
mütavâziyü’s-sutûh, menşûr, ehrâm-ı menşûr-i nâkıs ehrâm-ı nâkıs-ı 
üstüvâne, mahrut, mahrut-ı nâkıs satıh ve hacimleri kürre-i mukatta‘ 
müstevisi dâire-i azime dâire-i sagîre bir dâire kutbu sath-ı mümâss 
mıntıka-i küre ve kürenin satıhları kıt‘a-i küre hacmi.

Ulûm-i Tabîiyye
Hikmet
Teşkîl-i ecsâm –kudret
Câzibe-i Arziyye
Sükût-i ecsâma dâir kavânîn-i tecribiyye – Hareket-i rakkasiy-

ye. Merkez-i sıklet vezn-i terâzûlar – mâyiât ve gazâtın müvâzeneti 
– Hâl-i müvâzenette mâyiâtın sathı bir mâyi‘a icrâ olunan tazyîkin 
her cihetinde müsâvi olduğu – Cidârlar üzerine icrâ olunan tazyik-i 
mâ‘ – Müşterek kaplar – Archimedes Kanunu – Sabitü’l-vezn (…). 
Metrolar – tazyîk-i nesîmî mikyâs-ı tazyik – muhalliyetü’l-heva – 
tulumbalar – tazyik-i mâ‘ – sifon – balonlar.

Harâret
Ecsâmın te‘sîr-i hararetle inbisâtı – ecsâm-ı sulbe mâyiât ve 

gazâtın emsâl-i inbisâtiyyesinin tarifi – suyun kesâfet-i azamiyyesi 
– harâret-i mahsûsanın tarifi mahlûtanın esası – ecsâmın – zevebân 
tasallüb inhilâl tebhîr – temyi‘-i tebellür.

Buharların havassı – yağmur, kar, şebnem – nakliyyet – harâret-i 
inşia’ya.

Savt
Sûret-i husul ve intişârı hava ve suda intişârı şiddeti. İrtifâ‘, tınnet 

ve aheng.
Ziyâ
Ziyânın hatt-ı müstakîm istikâmetinde intişârı. Sürat-i in‘ikâs 

kanunları – müstevi ayineler. Muka‘ar ve muhaddeb kürevî ayine-
ler. – İnkisâr, menşûr, adeseler. – Pertevsiz mikroskop teleskopların 
esâsı ziyânın tahlili ve terkibi tayf-ı şemsî muhtelif zâyi‘-i ziyaiyye 
tayfları – fotoğrafın esâsı.

Elektrik ve Mıknatısiyyet
Elektrikiyyet-i sâkine – hadisât-ı esâsiyye – Coulomb Kanunu 

– Elektriğin nakiller üzerinde suret-i tevzii – Sivri uçların iktidârı 
te‘sîr-i elektrikî – Elektroskop mesâha-i elektrikiyye. Ecsâm-ı nâkle 
ve mücerrede tefâzul-ı iktidar-ı elektrikî – kuvve-i mahreke-i elekt-
rikiyyenin tarifleri – Elektrik makineleri – tekşîf-i elektrikî – imlâ-yı 
ifrağ müsta‘mel mükessifeler – elektrikiyyet-i cevviyye – paratoner-
ler.

Mıknatısıyyet
Hadisât-ı umumiyye mesâha-i mıknatısıyye. Arzın sâha-i mıkna-

tısiyyesi, pusula – mıknatıslama usulleri, mıknatıslarda mıknatısiy-
yetin muhâfazası.

Elektrik
Pilin esâsı – başlıca piller – elektrik harûrî pilleri cereyanın âsâr-ı 

kimyevîye ve harûriye ve ziyâ‘iyye ve fizyolojiyesi cereyan kanun-
ları: şiddet, mukâvemet, kuvve-i muharrike, Ohm kanunu, Joule Ka-
nunu, pillerin iştirâki.

Mıknatısiyyet-i Elektrikiyye
Cereyanlar vasıtasıyla husûle gelmiş sâha-i mıknatısiyye Amper 

ve Maxwell’in usulleri galvanometrenin esâsı cereyanların cereyan-
lar üzerine tesiri – solenoid – cereyanlar vasıtasıyla mıknatıslanma.

Mıknatısiyyet-i Elektrikiyyenin Tesiri
Hadisât-ı esâsiyye – cereyanın kendisi üzerine tesiri – self indük-

siyon, Lenz kanunu – Ruhmkorff ve şiası – elektrik bi’t-tesir maki-

nelerinin esası. Gramme makinesi – indüksiyon makinelerinin kabi-
liyyet-i tahvili.

 Telgraf ve Telefon Tatbiki
Bir telgraf devresinin unsurları – Müsta‘mel âletlerin esâsı: mors, 

çıngırak, müceddede -- Âdî bir postanın tesisi – Bir telefon devre-
sinin unsurları âdî bir postanın tertibi – Müsta‘mel aletlerin esası; 
telefon – mikrofon. –

Kimya
Basit ve mürekkeb cisimler – su tahlil ve terkibi müvellidü’l-mâ‘ 

müvellidü’l-humûza hava tahlili. Azot – İhtirâk-ı terkibât-ı kimye-
viyye hakkında izâhât-ı umumiyye-i ıstılâhât ve rumûzât-ı kimye-
viyyenin esâsları. – Hâmızlar. Esâslar – Azotun hamızları. Hâmız-ı 
azot. Amonyak veznen ve hacmen – Tertibâtın tabi oldukları kanun-
lar. – Klor. Hâmız-ı klor mâ‘. Mâ‘-i zerrîn – İyot kükürt, hâmız-ı 
kibritî, hâmız-ı kibrit hâmız-ı kibrit-i mâ‘-i fosfor – hâmız-ı fosfor, 
fosforî müvellidü’l-mâ‘, hâmız-ı fahim, fahim, hamz-ı fahim, kib-
rit-i fahim – karbonlu müvellidü’l-mâ‘. (Asetilen) Bataklık gazları 
benzin – Şu‘le. Selis – maâdin humuzât ve emlâh hakkında malûmât 
–

Coğrafya
Kıtaât-ı hamsenin muhtasaran coğrafyası – Avrupa’nın ve mema-

lik-i Osmaniyye’nin mufassalan coğrafyası –
Kitabet
Verilen bir mevzu‘ üzerine tahrirât – resim – resim için ayrıca im-

tihân yoktur – tâlibler imtihân olacak derslere ait resimleri güzelce 
yapmalıdırlar.

(2) Numaralı Program 
İkinci Kısma Mahsûs Müsâbaka Programıdır
1 – Türkçe
İmlâ, Hüsn-i Hatt, Kitabet.
2 – Hesab
İlm-i hesâbın tarifi, ta‘dad ve terkim, cem‘, cem‘in mizânı, tarh, 

tarhın mizânı, darb, kerrât cedveli, darbın mizânı, taksim, taksimin 
mizânı, kesr-i âdî, suret ve mahreç, kesrin envâ‘i, tevhid-i mahreç ve 
usul-i muhtelifesini, kesr-i âdinin cem‘i, tarhı, darbı, taksimi, kesir 
iş‘ârı, virgül, kesir iş‘ârının ta‘dad ve terkimi, kesir iş‘ârının cem‘i, 
tarhı, darbı, taksimi.

Nisbet, mukaddem ve tâli, hudud, aksî nisbet, tenasüb, her tena-
sübde tarafeyn-i hâsıl darbı vasateyn-i hâsıl darbına müsâvi olur.

Coğrafya-yı Osmânî ve Muhtasar Coğrafya-yı Umûmî
Memâlik-i Osmaniyyenin hududu, Avrupa-yı Osmanî ve Asya-yı 

Osmanî ile Afrika-yı Osmanî’deki meşhur dağlar, nehirler, körfezler, 
burunlar, Akdeniz’deki Osmanî adaları, vilâyetler, livâlar, kazalar.

Ekler

Ek: Posta ve Telgraf Mektebine Mahsus Talimatnâmedir, 
Dersaâdet, İkdam Matbaası, 1325.

